
Yogininayika Stotram

யோகி³நீநாயிகாஸ்தோத்ரம்

ஶ்ரீ உந்மத்தபை⁴ரவ உவாச -

ஆஸ்யா:ஸ்தோத்ரம் ப்ரவக்ஷ்யாமி ஸாவதா⁴நாவதா⁴ரய ।
ஸாக்ஷாத்ஸித்³தி⁴ம் ஸமாப்நோதி யோகி³நீ ஸ்தோத்ரபாட²த:॥ 1॥
த்⁴யாநம் ।
ஹ்ரு’த³யாம்போ⁴ருஹே த்⁴யாயே ஸுந்த³ரீம் நவயௌவநாம் ।
கிங்கிணீஜாலமாலாட்⁴யாம் த்ரிபுராம் பத்³மலோசநாம் ।
வராப⁴யகராம் த⁴ந்யாம் யோகி³நீம் காமசாரிணீம் ॥ 2॥
வந்தே³ யோகி³நீ! யோக³ஸித்³தி⁴த⁴நதே³! ப³ந்தூ⁴கபுஷ்போஜ்ஜ்வலே

நாநாலங்க்ரு’திவிக்³ரஹே! ஸுரமணி ஶ்ரீதே³வகந்யே ப்ரியே! ।
தா³ரித்³ர்யம் ஹந மே ஸுக²ம் ப்ரியபத³ம் வாஞ்சா²தி³ஸித்³தி⁴ம் தே³ஹி

ராஜ்யம் மித்ரகலத்ரபுத்ரத⁴நதே³! மாத:!ஸமாதே⁴ஹி மே ॥ 3॥
தவாங்க்⁴ரிகமலத்³வயம் தருணி தே³வதே! தா³ருணம்

மஹாப⁴யஸமாகுலம் ஹர ப⁴ஜாமி பூ⁴மண்ட³லே ।
க்ரு’பாம் குரு மமாலயே ஸபரிவாரதே³வை:ஸஹ

ஸதா³ ப⁴வ ஹி பா⁴கி³நீ க்ஷம குலாபதாபம் முதா³॥ 4॥
த்வமேகா யோகி³நீ கந்யா பிங்க³லா யுவதீ ரதி: ।
கௌ³ரீ வித்³யாத⁴ரீ ஶ்யாமா ப்ரஸந்நா ப⁴வ ஸர்வதா³॥ 5॥
த்வம் ஸந்த்⁴யா கே²சரீ வித்³யா யக்ஷிணீ பூ⁴திநீப்ரியா ।
த்வமேகா பாது மாம் தா⁴த்ரீ ஸ்வர்ணபாத்ரகராம்பு³ஜா ॥ 6॥
ஹிரண்யாக்ஷீ விஶாலாக்ஷீ சபலா நாகி³நீ ஜயா ।
ப்ரஸந்நா ப⁴வ ஶப்³தா³க்²யா காமிநீ காமதா³யிநீ ॥ 7॥
ஸித்³தி⁴தா³குலமந்த்ராணாம் டா³கிநீ கே²சரீ ப⁴வ ।
நமாமி வரதே³ தே³வி! யோகி³நீக³ணஸேவிதே!॥ 8॥
தவாங்க்⁴ரியுக³ளம் காந்தே! சந்த்³ரகாந்திஸுமாலிநீ ।

அமலே கமலே தே³வி! தா³ரித்³ர்யதோ³ஷப⁴ஞ்ஜிநீ ॥ 9॥
வந்தே³ த்வாம் மநஸா வாசா ப்ரஸந்நா ப⁴வ ஸுந்த³ரி! ।
கலிகாலக்ரு’தே தே³வி! கே²சரீ ஶதநாயிகே ॥ 10॥
த⁴நஸித்³தி⁴ம் தே³ஹி ஶீக்⁴ரம் ஸமாக³ச்ச² க்³ரு’ஹே மம ।
ஸித்³தி⁴தா³ விது⁴ராணாம் ச அகாலம்ரு’த்யுநாஶிநீ ॥ 11॥
த³ஶவர்ஷஸஹஸ்ராணி ஸ்தி²ரா ப⁴வ குலே மம ।
வாக்யஸித்³தி⁴ப்ரதா³ தே³வீ பத்³மராக³ஸுமாலிநீ ॥ 12॥
ஸர்வாலங்காரபூ⁴ஷாங்கீ³ ப்ரஸந்நா ப⁴வ ஸர்வதா³ ।
மாயாபீ³ஜாத்மிகா தே³வீ வதூ⁴பீ³ஜஸமாகுலே ॥ 13॥
ஸித்³தி⁴த்³ரவ்யம் ஸதா³ தே³ஹி காந்தா ப⁴வ மமாலயே ।
விசித்ராம்ப³ரஶோபா⁴ங்கீ³ நாநாலங்காரவேஷ்டிதே ॥ 14॥
விம்பா³ரமணிஸூர்யாபே⁴ சந்த்³ரகாந்திப்ரபோ⁴ஜ்ஜ்வலே ।
ஸ்மேராநநாப்³ஜே காமேஶி! மமாஜ்ஞாபய து³ர்லப⁴ம் ॥ 15॥
காமேஶி! பரமாநந்த³ராஜபோ⁴க³ப்ரதா³யிநீ ।
ஸித்³தி⁴தா³ வரதா³ மாதா ப⁴கி³நீ ச ப⁴வப்ரியா ॥ 16॥
தவாஜ்ஞாகிங்கரோ தே³வி! பூஜயாம்யஹமாத³ராத் ।
மமாக்³ரே ஸம்ஸ்தி²ரா பூ⁴த்வா ஸித்³தி⁴தா³ ப⁴வ ஸர்வதா³॥ 17॥
கௌலிநீ க³க³நஸ்தா² த்வம் மம பார்ஶ்வசரீ ப⁴வ ।
ஶதவர்ஷஸஹஸ்ராணி மாயேகம் ரக்ஷ ஸேவகம் ॥ 18॥
த்வாமேகம் ஜக³தாம் தே³வி!ஸித்³தி⁴வித்³யாம் நமாம்யஹம் ।
மமாங்கே³சைவ பார்ஶ்வே த்வம் காமிநீ ப⁴வ மே ஸதா³॥ 19॥
த³ஶவர்ஷஸஹஸ்ராணி ஸித்³தே⁴! கமலலோசநாம் ।
வநிதா ப⁴வ மே நித்யம் நித்யம் தே³ஹம் குரு ப்ரியே ॥ 20॥
ஏதத் ஸ்தோத்ரம் படே²த்³ வித்³வாந் த்⁴யாநாப்⁴யாஸஸமந்விதம ।
பக்வாந்நம் நாரிகேலம் வா க²ண்ட³மிஶ்ரம் நிவேத³யேத் ।
ஸித்³தி⁴ம் யச்ச²ந்தி பூ⁴திந்ய:ஸ்தோத்ரபூஜாப்ரபா⁴வத:॥ 21॥
இதி ப்³ரு’ஹத்³பூ⁴தஸந்தா⁴நடா³மரே மஹாதந்த்ரே யோகி³நீநாயிகாஸ்தோத்ரம்
ஸம்பூர்ணம் ।

